COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  05.11.19
11.1  YMDDIHEURIADAU

Cyng.  Sian Edwards (Is-Gadeirydd), John Ellis Williams, John Ceri Evans, Jonathan Greenfield.

11.2  PRESENNOL
Cyng. Edward Griffiths (Cadeirydd Gweithredol),  Edward Williams, Meinir Thomas,  Sion Ifor Williams, Steffan  Chambers, Mike Tregenza , Eryl Jones-Williams.

Yn dilyn ymddiswyddiad y Cadeirydd ag yn absenoldeb yr Is-Gadeirydd, cymerwyd y Gadair gan y Cyn Gadeirydd, y Cyng. Edward Griffiths.

‘Roedd dau aelod o’r cyhoedd yn bresennol.

Croesawodd y Cadeirydd Mrs Ann Jones, Pennaeth yr Ysgol Gynradd leol a Mrs Anest Williams, Cadeirydd y Llywodraethwyr i’r cyfarfod i drafod materion o bwys i’r Cyngor. Cafwyd eglurhad gan Mrs Jones o pam bod dim clwb brecwast yn cael ei gynnal yn yr ysgol er bod y staff ar Llywodraethwyr yn awyddus i’r clwb hwn gael ei gynnal ag y maen’t wedi ymchwilio i mewn i wahanol opsiynau i wneud yn siwr bod y clwb hwn yn cael ei sefydlu, ond yn anffodus mae pob ymdrech wedi bod yn aflwyddiannus. Cafwyd grynodeb o’r hyn sydd wedi cael ei wneud i geisio sefydlu y clwb hwn ei roi i bob Aelod oedd yn bresennol. Ynglyn a pryder Aelodau’r Cyngor gyda’r parcio bob ochor i’r ffordd ger yr ysgol yn y bore ar prynhawn, eto fe roddodd Mrs Jones grynodeb i’r Aelodau o’r camau gweithredu sydd wedi eu cymeryd ynglyn ar mater hwn ag oherwydd bod mwy o ddisgyblion yn yr ysgol yn nawr (52 yn 2013 a 91 yn 2019), yn amlwg mae hyn yn mynd i gael effaith ar y nifer o geir sydd yn dod i’r ysgol. Mae Mrs Jones wedi cysylltu gyda Swyddog Iechyd a Diogelwch Cyngor Gwynedd a fydd yn ymweld ar ysgol yn y dyfodol agos ag hefyd bydd y mater yn cael ei drafod yng nghyfarfod nesa y Llywodraethwyr.
Cytunodd Aelodau y Cyngor unwaith fydd copi o’r llythyr mae y Corff Llywodraethol wedi ei anfon i’r Eglwys yng Nghymru wedi cael ei dderbyn, yn gofyn i’r ffens tu ol i Neuadd yr Eglwys gael ei thynnu i ffwrdd i alluogi i greu mynedfa o du cefn y Neuadd er mwyn i’r disgyblion gael mynd i’r ffreutur i’r clwb brecwast,  bod y Cyngor yn anfon llythyr i’r Eglwys yng Nghymru yn cefnogi y cais hwn. 

11.3  CYHOEDDIADAU Y CADEIRYDD
Adroddodd y Clerc ei bod wedi derbyn llythyr o ymddiswyddiad fel Aelod o’r Cyngor gan y Cadeirydd oherwydd ei fod yn teimlo nad oedd yn gallu rhoi 100% i’r Cyngor ag hefyd am resymau personnol. ‘Roedd yr Aelodau oedd yn bresennol i gyd yn siomedig i glywed hyn oherwydd bod Mr. Jones wedi bod yn aelod gweithgar iawn o’r Cyngor dros y blynyddoedd a gofynnwyd i’r Clerc anfon llythyr iddo ar ran y Cyngor yn diolch iddo am ei wasanaeth.
Hefyd cytunwyd anfon y llythyr ymlaen i’r Swyddog Etholiadol yng Nghaernarfon.

Hefyd cytunwyd i roi ethol Cadeirydd ag Is-Gadeirydd o’r Cyngor ar agenda mis nesa.

11.4   COFNODION
Derbyniwyd cofnodion o gyfarfod  Hydref 1af fel rhai cywir. 

11.5  MATERION YN CODI O’R COFNODION

Item 10.9 (E) adroddodd y Cyng. Edward Williams ei fod wedi trwsio y giat yn y parc chwarae newydd. 

11.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
11.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Hydref 1af pwyllgor neuadd bentref, 3ydd Cyngor Llawn, Caernarfon, 7ed 8.30-1.00 hyfforddiant trwyddedu, Caernarfon,  2-5 Fforwm Ardal Meirionnydd, Dolgellau, 9ed Llywodraethwyr Ysgol Ardudwy ag is-bwyllgor adeiladau a thiroedd, linc fidio Dolgellau ynglyn a gwasanaethau democrataidd, 22ain pwyllgor Harbwr Bermo, 25ain diwrnod gwybodaeth a sesiwn brechiad ffliw, neuadd bentref.

Yn ystod mis Hydref mae amrwy o enghraifftiau o wastraff ag ail gylchu ddim yn cael eu casglu o wahanol ystadau yn Dyffryn Ardudwy a Talybont. Un rheswm a roddwyd gan Gwynedd oedd bod loriau casglu wedi torri i lawr. Mae item penodol ar wefan Gwynedd sydd yn delio gyda casgladiau sydd wedi cael eu methu. ‘Rwyf yn darganfod bod yr adran yn cywiro mwyafrif o gamgymeriadau mor fuan a phosib. ‘Rwyf wedi pasio ymlaen materion parcio i’r peiriannydd priffyrdd. Mae wedi dod i’m sylw bod amryw o faterion yn lleol ynglyn a tir ar ymglymiad y Cofretri Tiroedd. ‘Rwyf yn chwilio am gyngor ar sut i helpu pobl sydd wedi cael eu effeithio. Mae bysiau wedi amnewid gwasanaeth trenau tra mae y gwaith yn cael ei gario allan ar Lein y Cambrian ag o’r wybodaeth sydd gennyf mae y gwaith o fewn yr amserlen. Oherwydd y gwaith peirianyddol sydd yn mynd ymlaen mae hi yn hanfodol i sieco cyn teithio. Nid yw preswylwyr lleol yn gallu deallt pam bod gostyniad yn yr amserlen bysiau adeg gwyliau ysgol a mae trafnidiaeth Gwynedd yn datgan oherwydd y gost sydd ynghlwm. Yn Cyngor Gwynedd cafwyd gyflwyniad ar cancr y prostet a faint mor bwysig yw hi i siecio ar iechyd un a ddim gwastraffu amser. Gall hyn gael ei wneud wrth gael prawf gwaed psi yn y meddygfa lleol. ‘Roedd y cyflwyniad yn un gwybodus a pryderus. Gafodd aelodau y pwyllgor trwyddedu hyfforddiant ar wrandawiadau yr is-bwyllgorau yn enwedig ar wrandawiadau tacsi a hirio preifat a ceisiadau trwyddedau alcohol. ‘Roedd yna adroddiad manwl ar gyflogaeth ag economi yn Fforwm Ardal Meirionnydd. Gafodd cynlluniau dyfodol maes awyr Llanbedr eu trafod a bod yna grantiau ar gael i ddatblygu y safle er mwyn datblygu droniau a man lansio lloeren. Mae ffordd osgoi Llanbedr a oedd yn rhan o’r datblygiad yn mynd i gael ei ail gyflwyno yn y dyfodol agos. Gafodd Llanbedr hefyd ei gynnwys yn rhaglen datblygu economaidd Gogledd Cymru. Mae rhif y disgyblion yn Ysgol Ardudwy yn cynyddu er bod yr ysgol mewn mesura arbennig ag ‘rwyf yn teimlo bod y tim rheolaeth newydd ar staff ar disgyblion yn gwneud yn dda yn yr ysgol gyda Pennaeth newydd a Dirprwy Bennaeth. Mae cyfleusterau y gampfa a hyfforddiant i’r cyhoedd ar ol ysgol yn cael defnydd da. Mae Cyngor Gwynedd yn dal i ymchwilio a ddylai y pwyllgorau craffu cael eu lleihau. Cefais fy ail ethol yn Is-Gadeirydd pwyllgor harbwr Bermo gyda’r Cyng. Gethin Williams yn cael ei ail ethol yn Gadeirydd. Mae y pwyllgor wedi newid a mae yn nawr yn cynnwys defnyddwyr yr harbwr gan gynnwys yr RNLI, clwb hwylio, Cyngor Tref Bermo. Bydd cynnudd bach yn y ffioedd y flwyddyn nesa mewnlin a harbyrddau eraill, mae cofrestru cychod, gwahardd jet sgio yn lleihau. Mae y swyddogion eisiau mwy o gyd dynnu gyda perchnogion parciau carafanau ynglyn a lansiad jet sgio. ‘Roedd y byrddau gwybodaeth iechyd a llesiant yn y clinic blynyddol y brechiad ffliw a oedd wedi ei noddi gan y neuadd bentref yn lwyddiant mawr er y tywydd gwlyb a fe wnaeth dros 300 o fobl fynychu. ‘Roedd gwybodaeth ynglyn a adnewyddu pas bys, cymorth dementia, gofal iechyd a cartref ar y stondinau. Buaswn yn hoffi diolch i bwyllgor y neuadd bentref, Carys yn y meddygfa ar staff, Angharad ap Iorwerth, ‘rwyf ar gael ar 01341242758 neu 07340035378 neu  e.joneswilliams@btinternet.com
11.8  CEISIADAU CYNLLUNIO 
Ddim wedi dod i law ers cyfarfod diwethaf y Cyngor.
11.9  MATERION YN CODI
A    Cynllun Cyllideb
Adroddwyd bod £33,716.10 wedi cael ei wario ers cychwyn y flwyddyn ariannol newydd a bod hyn yn £5,175.15 o wariant yn llai na oedd wedi cael ei glustnodi yn y gyllideb am y flwyddyn a bod hyn  bennaf oherwydd ddim ond £400 o wariant oedd wedi bod gyda’r fynwent (£2,040 wedi ei glustnodi), nid oes ddim costau wedi bod gyda’r sedd (£1,000 wedi ei glustnodi,) na gwariant gyda’r archwiliad mewnol ag allanol (£650 wedi cael ei glustnodi), na gwariant gyda torri gwair y llwybrau cyhoeddus (£1,500 wedi cael ei glustnodi). 
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod  ddim i’w adrodd ynglyn ar uchod oherwydd bod ddim cyfarfod wedi cael ei gynnal, ynglyn ar clwb peldroed adroddwyd bod ganddynt bryder bod ddim llawer o blant dan 6 yn mynychu. Adroddodd y Cyng. Meinir Thomas bod y Clwb Ieuenctid yn mynd yn dda ond eu bod yn teimlo eu bod ddim yn cael llawer o groeso yn y neuadd gan bwyllgor y neuadd.

C   Neuadd Bentref
Adroddodd y Clerc bod hi ar cyn Gadeirydd wedi mynychu cyfarfod gyda Swyddogion o bwyllgor yr uchod yn ddiweddar i drafod yn bennaf beth oedd rhan Aelodau y Cyngor fel Ymddiredolwyr ag hefyd cafwyd wybod nid oedd yn rhaid i’r Aelodau fod yn Ymddiredolwyr y safle uchod os nad oeddynt yn dymuno bod. Cytunwyd i drafod y mater hwn ymhellach yng nghyfarfod nesa y Cyngor. Hefyd wedi cael copi o Gyfansoddiad y safle a datganodd y Clerc ei bod wedi anfon copi o hon i bawb yn barod ar e-bost.
Adroddodd y Clerc ymhellach ei bod wedi derbyn llythyr gan Mrs M. Cartwright ar ran Pwyllgor ’81 yn gofyn a fyddai y Cyngor yn fodlon talu am logi y neuadd yn ystod noson carolau y pwyllgor hwn a fydd yn cael ei gynnal ar yr 17eg o Ragfyr fel a maen’t wedi ei wneud yn y blynyddoedd diwethaf. Cytunwyd i hyn. Cytunwyd i basio y llythyr ymlaen i bwyllgor y neuadd oherwydd bod Mrs Cartwright yn gofyn am ganiatad i ddefnyddio y gegin fach ag hefyd llogi 50 o lestri te ag hefyd datganodd y Clerc y byddai yn cyfieithu y wybodaeth angenrheidiol i bwyllgor y neuadd.
D   Datblygu Maes Parcio
Adroddodd y Cyng. Edward Williams ei fod wedi cysylltu a Mr. Geraint Lewis ynglyn ar mater uchod ag ei fod wedi cael gwybod bod y cais wedi cael ei wrthod i fynd i apel gan Swyddog y Parc Cenedlaethol oherwydd bod ddim newidiadau i’r cynlluniau. Hefyd adroddodd y Cyng. Williams bod Mr. Lewis wedi datgan unwaith fydd amser yr apel wedi rhedeg allan bydd cais arall yn cael ei rhoi i mewn.
E   Sul y Cofio
Oherwydd ymddiswyddiad y Cadeirydd, cytunodd  y Cyng. Edward Griffiths gymeryd drosodd trefnu yr uchod a cytunodd y Cyng. Eryl Jones Williams ei helpu. Cytunodd y Cyng. Griffiths gysylltu gyda Mr. Emrys Jones i weld os oedd wedi gwneud unrhyw drefniadau. Adroddodd y Clerc ei bod wedi printio posteri ag wedi eu gosod ar y ddau hysbysfwrdd ag hefyd yn y siopau i gyd yn y pentre ag wedi rhoi hysbyseb i mewn yn Llais Ardudwy. Cytunwyd y dylai un gael ei roi ar y wefan. Bod Ms Ceri Griffith o Fand Arian Harlech wedi cytuno i fod yn bresennol i chwarae y corn.

Datganodd y Cyng. Meinir Thomas bod y Clwb Ieuenctid yn mynd i ddarparu cawl, te a choffi am ddim ar ddiwedd y gwasanaeth yn y neuadd ag ei bod ddim yn hapus ei bod wedi cael gwybod byddai y neuadd yn codi am ddefnydd y cyfleusterau hyn, yn enwedig a hithau yn Sul y Cofio. Cafodd y Rheolau Sefydlog eu atal fel bod Mr. Mick Tibbetts, Trysorydd, Pwyllgor Neuadd Bentref yn gallu siarad ynglyn ar mater hwn. Ar ol trafodaeth byr cytunwyd yn y diwedd bod y Clwb Ieuenctid yn cario ymlaen a darparu y cawl, te a coffi a byddai y mater yn cael ei drafod yng nghyfarfod nesa pwyllgor y neuadd ar y 14eg o’r mis hwn ag os byddant yn penderfynnu codi am logi y neuadd bod y Cyngor Cymuned yn talu. Daethpwyd ar Rheolau Sefydlog yn nol i rym.
F   Cyfarfod Bwrdd Hamdden Harlech ac Ardudwy
Adroddwyd bod ddim cyfarfod o’r Bwrdd uchod wedi cael ei gynnal  ers cyfarfod diwethaf y Cyngor a fydd y cyfarfod nesa yn cael ei gynnal ar yr 16eg o Ionawr 2020. Adroddodd y Clerc ei bod wedi derbyn yr e-bost canlynol gan un o’r Cyfarwyddwyr,  Mr. Dylan Hughes – yn gyntaf  diolch am barhau gyda’r cymorth ariannol ag ‘roeddwn yn meddwl y buaswn yn gadael chwi wybod am ddwy grant yr ydym wedi ei gael yn ddiweddar, yr ail ‘rwyf yn teimlo yn rhannol oherwydd yn nawr gyda cefnogaeth y Cynghorau Tref a Chymuned yr ardal pam mae panel/cyrff y grantiau dan sylw yn cwrdd i wneud penderfyniadau a’i bod yn gweld cefnogaeth ariannol sydd ar gael gan y cymunedau yn help mawr i’r Bwrdd fod yn llwyddianus gyda’i cynnigion.

1. Grant Cist Cymunedol am £1,497.00 – bydd y grant hon yn mynd tuag at gwelliannau yn y wal ddringo trwy archebu mwy o offer a hyfforddiant er mwyn gallu cynnig gwell hyfforddiant dringo ag yn enwedig mewn perthynas a dringo arweiniol (pan mae dringwr yn mynd a rhaff i fynnu gyda hwy yn hytrach na bod y rhaff yn barod yn ei lle).

2. Grant Tir Lenwi am £49,772.00 – bydd y grant hon yn help mawr i wella yr amgylchedd o amgylch y ganolfan e.e. plannu llwyni a coed, ymrwymiad cymunedol  i wella yr ardal gwyrdd o gwmpas y ganolfan, hefyd archebu raciau beics, trwsio y tarmac mewn llefydd, a gobeithio cael rhai o’r goleuadau stryd a maes parcio 

yn gweithio eto (gyda golau egni effeithlon) ag arian tuag at (gobeithio) adnewyddu ffenestri y pwll i gyd. Byddai hyn yn cael effaith mawr ar edrychiad gweledol y ganolfan o’r tu allan, lleihau y costau trydan a gobeithio dennu mwy o ddefnyddwyr. Hefyd datganodd y Clerc ei bod wedi cael ateb i ymholiad y Cyngor ynglyn a beth oedd yn digwydd nawr bod y grant nofio i rhai dros 60 wedi gorffen a bod y datganiad canlynol wedi ei dderbyn - Mi oedd y grant am flwyddyn yn £3,100 yn cael ei dderbyn ag ‘roeddynt  yn gorfod rhoi ymlaen tri sesiwn yr wythnos ag ‘roedd yn gweithio allan £5,400. Nawr mae ganddynt grant newydd sydd yn dod o Byw Iach o £1550 am y flwyddyn ag mae’r amodau wedi newid fel bod rhaid i rhoi un sesiwn plant ymlaen bob wythnos ac un sesiwn 60+ a bod y gost wedyn tua £4,500. Maen’t wedi penderfynnu nawr tan diwedd Mawrth 2020 i dal gymeryd rhan a gweld faint mor llwyddiannus mae o wedi bod, ac os ddim fydd rhaid gorffen efo’r grant. 

G   Rheolau Sefydlog
Adroddodd y Clerc ei bod wedi rhoi y mater hwn ar yr agenda unwaith yn rhagor oherwydd bod y Cyngor wedi penderfynnu yn eu cyfarfod diwethaf i beidio a mabwysiadu y rheolau hyn nes byddant wedi edrych ar rhai Un Llais Cymru. Adroddodd y Clerc ymhellach nid oedd wedi argraffu rhai Un Llais Cymru oherwydd ei fod yn ddogfen swmpus ond ei bod wedi bod yn edrych ar wefanau gwahanol Gynghorau Tref a Chymuned yng Nghwynedd a bod pawb wedi mabwysiadu y rhai oedd gerbron y Cyngor yn wreiddiol. Cytunwyd i edrych i mewn i’r mater hwn ymhellach a cytunodd y Cyng. Steffan Chambers gysylltu gyda Un Llais Cymru a gofyn iddynt a oedd ganddynt Reolau Sefydlog yn benodol i Gynghorau Cymuned bach.
11.10  GOHEBIAETH                       
A   Cyngor Gwynedd – Adran Cynllunio
Wedi derbyn e-boat gan yr uchod yn hysbysu y Cyngor eu bod wedi derbyn llythyr gan BT fel rhan o’r broses ymgynghori ffurfiol yn gysylltiedig a’u rhaglen i ddileu rhai ffonau talu cyhoeddus a mae ciost sydd yn Talybont a pentref Dyffryn Ardudwy ar y rhestr hon. Mae’r cyfnod ymgynghori 90 diwrnod yn dod i ben ar y 30ain o Ragfyr 2019 a os oes gan y Cyngor unrhyw sylwadau i’w gwneud mae angen iddynt eu derbyn erbyn yr 16eg o Ragfyr. Os byddnt heb dderbyn ateb erbyn y dyddiad hwn maen’t yn cymeryd nad oes gwrthwynebiad gan y Cyngor. Cytunwyd i beidio a gwrthwynebu i dynnu y ciosc yn Nyffryn Ardudwy ond gwrthwynebu i dynnu y ciosc yn Talybont. ‘Roedd y Cyng. Eryl Jones Williams eisiau gwrthwynebu i dynnu y ciosc yn Nyffryn Ardudwy ond nid oedd yr un Aelod arall yn cytuno i hyn.
B   Cyfoeth Naturiol Cymru

Wedi cael llythyr gan Leigh Denyer, Swyddog Prosiect a Monitro Gogledd Twyni Byw, yn cyflwyno ei hun i’r Cyngor ag yn datgan y byddai yn falch o fynychu un o gyfarfodydd y Cyngor i siarad mwy am y prosiect Twyni Byw oherwydd mae Morfa Dyffryn yn un o’r safleoedd sydd wedi cael eu clustnodi i’w hadfer a bydd y gwaith arfaethedig yn digwydd yn dros tair blynedd. Cytunwyd i wahodd Mr. Denyer i gyfarfod mis Chwefror o’r Cyngor erbyn 7.00 o’r gloch.
C   The Play Inspection Company

Adroddodd y Clerc ei bod wedi derbyn copi o adroddiad archwiliad blynyddol y parciau chwarae gan y cwmni uchod ag ei bod wedi anfon yr e-bost ymlaen i bob Aelod. Cytunwyd i roi y mater ar agenda mis nesa ag hefyd hysbysu y cwmni archwilio bod ddim angen cario allan archwiliad yn yr hen barc chwarae rhagor oherwydd bod cynlluniau i’w drosi i faes parcio.
D   Mr. Barry Anslow

Wedi  derbyn e-bost gan yr uchod yn hysbysu y Cyngor er ei fod wedi anfon at Gyngor Gwynedd (copi yn amgaedig) yn mis Ebrill yn cwyno am yr ysbwriel  ddim yn cael ei wagio o’r biniau lawr Ffordd Glan Mor, Talybont.  Hefyd yn pwyntio allan bod y sefyllfa dal yr un peth ar biniau ddim yn cael eu gwagio.

E   Cyngor Gwynedd– Adran Gyllid
Wedi derbyn ateg gan yr uchod i’r ymholiad oedd y Cyngor wedi ei anfon iddynt ynglyn ar ffaith oherwydd byddai y toiledau cyhoeddus ddim yn gorfod talu treth o Ebrill 2020 ymlaen a fyddai y cyfraniad mae y Cynghorau Cymuned i Gyngor Gwynedd i gadw y toiledau yn eu cymunedau yn agored yn llai. ‘Roedd yr ateb fel a ganlyn - O’r hyn a sydd yn cael ei weld ddaeth y mesur yma (Non-Domestic Rates (Public Lavatories) Bill) erioed yn Ddeddf cyn i sesiwn 2017/19 y senedd ddod i ben.  “Mae sesiwn 2017-2019 o’r Senedd wedi ei ohirio a bydd y Mesur hwn ddim yn gwneud cynnydd pellach” 

Tydi Deddf 1988 ddim wedi cael ei addasu i adlewyrchu cynnwys y mesur, felly mae’n edrych yn debyg y bydd NNDR ar doiledau cyhoeddus yn parhau am y tro, a ddim yn cael ei ddiddymu o Ebrill 2020.

O ganlyniad, ni fydd gostyngiad mewn cost nac angen i ystyried gostwng y “cyfraniad mae y Cynghorau Cymuned yn ei dalu i Gyngor Gwynedd i gadw y toiledau yn eu hardal yn agored” erbyn Ebrill 2020.

11.11  ADRODDIAD Y TRYSORYDD
Adroddodd y Trysorydd bod £10,163.68 yn y cyfrif rhedegol, £4,563.73 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes         - £147.00 (cyflog) + £167.81 costau = £314.81
Cyngor Gwynedd               -  £180.00 – archwiliad mewnol

Evergreen                          -   £330.00 -  torri gwair fynwent gyhoeddus x 2 a mynwentydd Llanenddwyn a Llanddwywe

Mr. Gareth J. Williams     -     £68.00 -  torri gwair Parc Morlo,Gardd Penybont a o gwmpas toiledau Talybont a blodau

D. G. Thomas Agri                   - £7.41 – nwyddau i drwsio offer y cae chwarae

Pwyllgor Neuadd Bentref   - £90.00 –  llogi neuadd ar gyfer Clwb Ieuenctid

Mr. Gary Martayn             -  £350.00 -  torri gwair parciau chwarae, o gwmpas y seddi, ar cae peldroed 

Mr. Gary Martayn          -  £1,049.00 -  torri gwair y llwybrau cyhoeddus

Play Inspection Company - £270.00 – archwiliad o’r parciau chwarae

Mr. Edward Williams         -   £53.98 -  nwyddau i drwsio y giat yn y parc chwarae newydd 

Y Lleng Prydeinig                 -   £34.00 -  2 dorchen pabi

Derbyniadau ers y cyfarfod diwethaf

Ddim derbyniadau wedi eu derbyn ers cyfarfod diwethaf y Cyngor.
Anfonebau wedi eu talu ers y cyfarfod diwethaf

Catrin Soraya Williams – £134.10 - gwasanaeth cyfieithu
11.12  UNRHYW FATER ARALL
Cafwyd wybod bydd yr Etholiad Cyffredinol yn cael ei chynnal yn y neuadd ar y 12ed o Ragfyr.

Gofynnwyd i’r Clerc gysylltu gyda Mr. Dafydd Gibbard, Cyngor Gwynedd i holi os oedd y toiledau cyhoeddus yn y pentref ar werth neu wedi cael eu gwerthu yn barod ag hefyd be ydi’r darn tir sydd ei ganlyn.

Gofynnwyd i’r Clerc gysylltu gyda’r Adran Priffyrdd i dynnu eu sylw bod un o’r lampau stryd ar Ffordd y Capel ddim yn gweithio.
Datganwyd pryder wrth ddeallt bod rhai bobl yn dal i yrru lawr Ffordd y Capel er ei bod yn ffordd un ffordd a gofynnwyd i’r Clerc gysylltu gyda’r Heddlu ynglyn a hyn a gofyn iddynt ymchwilio i’r mater cyn i ddamwain ddigwydd.

